
Vendim i Këshillit të Mediave të Shkruara të Kosovës ndaj 

ankesës së Kalemi Travel Kosova kundër Indeksonline.net  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 21 shkurt 2024,  shqyrtoi ankesën e dërguar 

nga Kalemi Travel Kosova kundër Indeksonline.net lidhur me 

publikimin e shkrimit me titull “Dy familje kosovare 

akuzojnë kompaninë ‘Kalemi’ se i mashtroi me ofertën për 

pushime në Bullgari”, dhe mori këtë 

- Ankesa nuk miratohet. 

 

 

 

 

 



 

 

 

                      

                      A R S Y E T I M 

 

 

Media ka publikuar një lajm me titull “Dy familje kosovare 

akuzojnë kompaninë ‘Kalemi’ se i mashtroi me ofertën për 

pushime në Bullgari”. Pala pretendin se raportimi është në 

kundërshtim me kapitujt II (raportimi i së vërtetës) dhe IV 

(e drejta për t’u përgjigjur) të Kodit të Mediave. 

  

Lajmi është shkruar në gazetë online dhe objekt i kësaj 

ankese është teksti i shkruar dhe video. Rrjedhimisht 

ankesa është e lejueshme për trajtim dhe e afatshme. 

  

Pas leximit të ankesës, KMShK gjen se ankesa është e 

pabazuar. Pra, nuk miratohet. 

 

KMShK pas leximit të ankesës së palës, shkrimit të medias 

dhe analizimit të videos gjen se media ka paraqitur para 

publikut të gjitha faktet, si dhe deklarimin e vetë palës 

ankuese. Në lidhje me raportimin e së vërtetës, KMShK 

konsideron se shkrimi dhe video plotësojnë standardet e 

raportimit. 

 

Në ankesë, kompania (pala) pretendon se media ka incizuar 

punëtorët e saj pa autorizim, duke e cilësuar këtë vepër 

penale. KMShK nuk ka kompetencë të trajtojë një gjë të 

tillë dhe është në mandatin e Prokurorit të Shtetit të 

hetojë nëse media ka kryer vepër penale. 

  

Bazuar në standardet e gazetarisë dhe Kodin e Etikës, nga 

media pritet që ta njoftojnë palën se gazetari është duke 

incizuar përgjigjen e tij dhe se atë planifikon ta përdor 

për artikull. Kapitulli IV, Pika 5 e Kodit të Mediave është 

shumë e qartë në këtë pjesë. Mirëpo, KMShK shqyrton vetëm 

shkrimin dhe ankesën e palës, pa ndonjë provë materiale që 

dëshmon se pala ka të drejtë në atë që thotë, përkatësisht 



dëshmi që tregojnë se pala është incizuar pa autorizim. 

KMShK as këtë pikë nuk mund ta kualifikojë si shkelje. 

  

KMShK, po ashtu, gjen se media e ka botuar\publikuar në 

tërësi reagimin e ankuesit. 

 

 

 

Andaj, KMShK vendos që ankesa të mos miratohet. 

 

 

 

 

 

Këshilli i Mediave të Shkruara të Kosovës 


